
قانون سازی کے لیے ذمہ دارانہ رویہ
ایک ہی ایوان میں ایک ہی دن دو مختلف ترامیم لا کر کوئی اچھی روایت کا کمر نہیں کی جارہی یہ چیز بنک نیشنلائزیشن ایکٹ ۱۹۷۴ء اور پارلیمنٹ اینڈ پراونشل اسمبلی ڈسکوالیفیکیشن فار ممبر شپ امنڈ منٹ بل کے سلسلے میں نظر آرہی ہے۔ حکومت کو سوچ سمجھ کر کام کرنا چاہیے اور یہ تاثر بھی دینا چاہیے کہ وہ سوچ سمجھ کر کام کر رہی ہے۔ جس طرح صرف انصاف کرنا ہی کافی نہیں بلکہ انصاف ہوتا ہوا بھی دکھائی دینا چاہیے، اسی طرح حکومت کے معاملات میں لوگوں کو یہ اعتماد ہونا چاہیے کہ یہ تمام ضروری مسائل پر غور کر کے قانون سازی کر رہی ہے۔
کیسی عجیب بات ہے کہ ایک مسئلہ پر آج آپ ایک آرڈیننس لائے، کل دوسرا پھر تیسرا لائے، پھر جو آرڈیننس آیا اس میں ایک ترمیم آپ نے کی۔ آپ قانون سازی کر رہے ہیں اور قانون سازی کے معافی یہ ہیں کہ ایک قانون آئے گا، اس پر پہلے ایوان کی سلیکٹ کمیٹی یا سپیشل کمیٹی غور کرے گی، پھر ایوان غور کرے گا، پھر اس کی تین خواند گیاں ہوں گی، اسے پھر ایوان پاس کر کے دوسرے ایوان کو روانہ کرے گا۔ پھر دوسرا ایوان بھی اگر اس معاملے میں ضرورت محسوس کرے گا تو اسے کمیٹی کو دے سکتا ہے یا براہ راست غور کر سکتا ہے۔ تو یہ سارا عمل اس لیے ہوتا ہے کہ اچھی طرح طور کر کے کام کیا جائے۔ لیکن ہمیں نظر آرہا ہے کہ ایک قانون میں دو رامیم کی جارہی ہیں لیکن اس کے لیے اسی ایوان اور اسی سیشن میں پہلی ترمیم بھی آرہی ہے اور دوسری بھی۔ اسی طریقے سے اگلے قانون کے بارے میں بھی پہلی ترمیم اور دوسری ترمیم ہے۔ حالانکہ ان کو یکجا کیا جا سکتا تھا اور ایک ہی ترمیم کے ذریعے ایک قانون میں ترمیم کی جا سکتی تھی۔ طریقہ کار کے اعتبار سے حکومت کو اس کام کو زیادہ ذمہ داری، محنت، سلیقے اور قانون سازی کے
آداب کو ملحوظ رکھتے ہوئے کرنا چاہیے۔

یسی نیشنلائزیشن میں احتیاطیں یہ جو دونوں ترامیم آرہی ہیں، یہ بہت ضروری ہیں۔ اس پہلو سے ان کا خیر مقدم کیا جانا چاہیے، کہ ملک میں جب بنکوں کو نیشلائز کیا گیا تو وہ وزارت مال کے غلام بن گئے تھے، ان کے وسائل کا غلط استعمال شروع کر دیا گیا، مین بانی تقرریوں اور تبادلوں کا سلسلہ شروع کر دیا گیا اور بد قسمتی سے گزشتہ دو سالوں میں تو اس کی کوئی حد باقی نہ رہی۔ ان تمام باتوں کے بعد اس بات کی شدید ضرورت تھی کہ ایک طرف ان بنکوں کو وزارت مال کے براہ راست کنٹرول سے نکالا جائے اور دوسری طرف ایک خاص ترتیب سے بنکوں کو ڈی نیشنلائزڈ کیا جائے ۔ ڈی نیشنلائزڈ کرنے کے معنی یہ نہیں ہیں کہ ان کا احتساب نہ ہو، ان پر مالی کنٹرول نہ ہو، یا ان کے ملازمین کو استحصالی ہاتھوں میں چھوڑ دیا جائے۔ ڈی نیشنلائزیشن کے معنی یہ ہیں کہ بنگ بنکوں کی طرح کام کریں۔ سٹیٹ بنک ان کا اصل نگران ہو۔ اور قانون کے تحت ان پر احتساب ہو۔ جن چیزوں کو عوام یا پارلیمنٹ کے سامنے آنا چاہیے وہ بحث کے لیے یہاں سامنے آئیں۔ لیکن وزارت مال کے جائنٹ اور ڈپٹی سیکریٹری اور ایڈیشنل سیکریٹری کو اجارہ داری حاصل نہ ہو کہ وہ جس کی چاہیں تقرری کرائیں جسے چاہیں نکلوائیں، جسے چاہیں قرضہ دلوائیں یا جو قرضہ چاہیں معاف کروائیں۔ یہ چیزیں
ختم
ہونی چاہئیں اور بنکوں کو پیشہ ورانہ اداروں کی طرح کام کرنا چاہیے۔ اس پہلو سے آنے والی دو نوں ترامیم مفید ہیں۔ ہم ان کی حمایت کرتے ہیں لیکن ہم اپنا فرض سمجھتے ہیں کہ حکومت کو خبردار کریں کہ ڈی نیشنلائزیشن کو مجروح کرنے کے لیے مختلف لابیاں کام کر رہی ہیں۔ اسے اس معاملے میں ایک مضبوط موقف اختیار کرنا ہو گا اور دوسری طرف قوم کو اعتماد میں لینا ہو گا۔ یہ بڑا نازک معاملہ ہے۔ ہر معاملے میں جو فیصلے کریں، قوم کو اعتماد میں لے کر کریں اس کو اس کے دلائل بتائیں۔ اس طرح آپ کا دامن بھی پاک رہے گا ملک کی بھی بڑی خدمت ہوگی اور ہم بنگنگ کو دوبارہ پیشہ ورانہ اور ملک کی حقیقی معاشی ضروریات کا خادم بنا رت ہوگئی اور ہم نے سکیں می نیشنلائزیشن کی جو بھی سکیم بنائی جائے اس میں دو چیزوں کی ضمانت ہوئی ہا ہے۔ ایک یہ کہ جانبداری نہ ہو۔ ہم ڈی نیشنلائزیشن اس لیے کر رہے ہیں تا کہ جانبداری کا خاتمہ ہو۔ لیکن اگر کوئی انگلی اٹھانے کا موقع مل گیا تو یہ بڑا غلط ہو گا اور دوسری چیز یہ کہ بنک کے سٹاف اور ملازمین کو اعتماد میں لیا جائے۔ اگر آپ کے پاس سٹاف زیادہ ہے اور آپ کو سٹاف کم کرنا ہے تو قوم اتنی
گے۔

باشعور ہے کہ وہ آپ کے اعتمد میں لینے پر کہ انہیں دوسری جگوں پر کھپا دیا جائے گا آپ کے ساتھ تعاون کرے گی۔
لیکن اگر آپ نے آنکھیں بند کر کے یہ کام کیا، طنزمین کے مطالبات اور ان کے حساس معاملات سے آپ نے صرف نظر کیا تو اس سے مسائل پیدا ہوں گے۔ یہی نیشنلائزیشن وقت کی ضرورت ہے، لیکن اس کے ساتھ ساتھ ان اداروں کا پیشہ ورانہ تحفظ کیا جائے ان پر مرکزی بنک کے احتسابی نظام کی موجودگی ہو اور ان کے سٹاف کو کسی قسم کے ظلم، نا انصافی، بیروز گاری ، استحصال اور امتیاز کا حرف نہ بنے دیا جائے۔ ان ضمانتوں کے ساتھ آپ یہ کام کیجیے تو قوم آپ کے ساتھ ہے، یہ ایوان آپ کی تائید کرے گا۔
یہ بات کھی جا رہی ہے کہ ایسے کام بالعموم آرڈر اور آرڈیننس کے ذریعے ہوتے ہیں، ہم چاہتے ہیں کہ یہ کام ایوان میں پاس کیے گئے قوانین کے ذریعے ہوں، تا کہ ہم بھی ان کی تمام تفصیلات پر غور کر کے اپنے رائے دے سکیں اور قوم کو بھی اعتماد ہو سکے کہ پوری بحث اور پوری گفتگو کے بعد قومی مفاد کو سامنے رکھ کر یہ تمام کے تمام اقدامات کیے جارہے ہیں۔

